
Na osnovu člana 21. i 22. Zakona o Vladi Brčko distrikta Bosne i Hercegovine – prečišćeni tekst („Službeni glasnik Brčko distrikta BiH“, broj: 22/18 i 49/18) i člana 36. stav (7) Zakona o visokom obrazovanju  u Brčko distriktu Bosne i Hercegovine („Službeni glasnik Brčko distrika BiH“, broj: 30/09 i 29/18), šef Odjeljenja za obrazovanje  d o n o s i 

PRAVILNIK

O POSTUPKU LICENCIRANJA VISOKOŠKOLSKIH USTANOVA

U BRČKO DISTRIKTU BOSNE I HERCEGOVINE

DIO PRVI – OPĆE ODREDBE 

Član 1.                                                                                                                                                        (Predmet) 

Ovim pravilnikom utvrđuje se postupak licenciranja visokoškolskih ustanova u Brčko distriktu Bosne i Hercegovine (u daljnjem tekstu: Distrikt).

Član 2.                                                                                                                                                     (Standardi i normativi) 

Standardima i normativima utvrđeni su minimalni prostorni, kadrovski i drugi materijalno-tehnički uslovi neophodni za obavljanje nastavnog, naučnoistraživačkog i umjetničkog rada koji se ostvaruju na visokoškolskim ustanovama u skladu s Okvirnim zakonom o visokom obrazovanju u Bosni i Hercegovini i Zakonom o visokom obrazovanju u Brčko distriktu BiH.
DIO DRUGI – LICENCIRANJE

Član 3.                                                                                                                                               (Osiguranje kvaliteta licenciranja)

(1) Licenciranje visokoškolskih ustanova u Distriktu provodi se na načelima Bolonjskog procesa, u skladu s Bolonjskom deklaracijom (Deklaracija evropskih ministara obrazovanja, Bologna, 1999. godine) te ostalim dokumentima koji definišu taj proces. 

(2) Licenciranje se provodi na osnovu Okvirnog zakona o visokom obrazovanju u Bosni i Hercegovini i usklađena je s dokumentom „Standardi i smjernice za osiguranje kvalitete u Evropskom prostoru visokog obrazovanja“ koji je usvojen na Konferenciji evropskih ministara obrazovanja u Bergenu 2005. godine, a koji je Preporukom Evropskog parlamenta i Vijeća broj 2006/143/EC od 15. 2. 2006. godine preporučen kao bazični dokument za osiguranje kvaliteta u visokom obrazovanju u zemljama Evropske unije. 

(3) Licenciranje se provodi u dobroj vjeri i svi sudionici u postupku licenciranja postupaju s ciljem da se unaprijedi kvalitete procesa na visokoškolskoj ustanovi, slijedeći pozitivne prakse evropskih država i agencija za osiguranje kvalitete udruženih u Evropsku asocijaciju za osiguranje kvaliteta u visokom obrazovanju (ENQA STANDARDI I SMJERNICE).

Član 4.
(Pokretanje postupka licenciranja)

(1) Postupak licenciranja pokreće se kada visokoškolska ustanova podnese zahtjev za licenciranje Odjeljenju za obrazovanje.

(2) Uz zahtjev visokoškolska ustanova dostavlja:

a) rješenje o ispunjavanju uslova za osnivanje i početak rada i obavljanja djelatnosti visokog obrazovanja,

b) akt o osnivanju,

c) izvod iz registra pravnih lica kod nadležnog suda,

d) statut visokoškolske ustanove,

e) dokumentaciju o prostornim uslovima i opremi,

f) dokumentaciju o kadrovima,

g) dokumentaciju o biblioteci,

h) ostalu dokumentaciju s ciljem dokazivanja ispunjenosti uslova iz Standarda i normativa za obavljanje djelatnosti visokog obrazovanja na području Distrikta,

i) bankovnu garanciju ili ugovor s odgovarajućom visokoškolskom ustanovom o preuzimanju studenata za nastavljanje i završetak studija u slučaju prestanka rada visokoškolske ustanove.
Član 5.                                                                                                                                                    (Učesnici postupka)

Učesnici postupka licenciranja su:

a) visokoškolska ustanova

b) Komisija za licenciranje

c) Odjeljenje za obrazovanje.
Član 6.                                                                                                                                                   (Komisija za licenciranje)

(1) Šef Odjeljenja za obrazovanje predlaže Komisiju za licenciranje, koju imenuje gradonačelnik, po svakom zahtjevu visokoškolske ustanove za licenciranje.

(2) Komisija ima predsjednika i četiri člana.

(3) Predsjednik i članovi Komisije za licenciranje imenuju se iz reda državnih ili javnih službenika, stručnjaka iz oblasti prava, rada i radnih odnosa, građevinarstva, ekonomije i oblasti visokog obrazovanja.
(4) Komisija za licenciranje radi u toku radnog vremena.

(5) Komisija za licenciranje podnosi izvještaj šefu Odjeljenja za obrazovanje.
Član 7.                                                                                                                                                            (Kriteriji za licenciranje)

(1) Nakon prijema urednog zahtjeva za licenciranje s dokumentacijom iz člana 4. stav (2) ovog pravilnika Komisija za licenciranje provjerava i utvrđuje da li su ispunjeni minimalni prostorni, kadrovski i drugi materijalno-tehnički uslovi za obavljanje nastavnog, naučnoistraživačkog i umjetničkog rada, kao i optimalne nastavne linije u pogledu broja studenata, propisanih Standardima i normativima za obavljanje djelatnosti visokog obrazovanja na području Distrikta.

(2) Komisija za licenciranje utvrđuje vrstu visokoškolske ustanove, studijske programe, maksimalan broj studenata koji se mogu upisati na studijske programe sva tri ciklusa studiranja.

(3) Komisija za licenciranje dostavlja šefu Odjeljenja izvještaj po svim elementima i kriterijima iz stava (1) i (2) ovog člana, kao i preporuku za licenciranje u roku od 15 dana od dana prijema urednog zahtjeva.

Član 8.                                                                                                                                                      (Licenca i upis u Registar)

(1) Po prijemu izvještaja s preporukom za izdavanje licence Komisije za licenciranje šef Odjeljenja za obrazovanje izdaje licencu u formi rješenja u roku od osam dana od dana dostavljanja preporuke.

(2) Visokoškolska ustanova može početi s radom, odnosno obavljati djelatnost nakon dobijanja licence.

(3) Nakon dobijanja licence Odjeljenje za obrazovanje vrši upis visokoškolske ustanove u Registar visokoškolskih ustanova.

Član 9.                                                                                                                                                  (Primjena Zakona o upravnom postupku)

Na radnje i rokove koji nisu definisani ovim pravilnikom primjenjuju se odredbe Zakona o upravnom postupku Brčko distrikta Bosne i Hercegovine.

Član 10. 

(Stupanje na snagu)

Ovaj pravilnik stupa na snagu osmog dana od dana objavljivanja u „Službenom glasniku Brčko distrikta BiH“.
                                                               ŠEF ODJELJENJA ZA OBRAZOVANJE







______________________________

Senad Osmanović, prof.

